
Transkription von Stadtbucheintrag KIL 1492e
Ort, Datierung: Kiel, 1492-??-?7?
Signatur: Stadtarchiv Kiel, Das Erbebuch 1411-1604, S. 133/b

Inhalt: Eler Schroder: Erbanspruch; Clawes Herwygh: Erbanspruch; Hans Ernst: Erbanspruch;
Marcus Berndes: Erbanspruch; Tidtke Vaget: Erbanspruch

anno (et cetera) xvcij’ /

Dath . erue belegen In der Schomakerstraten dat alduslange / heftt ghehort hans
Schy(m)melpe(n)ni(n)g vnnd(e) syne(n) erue(n) horet nu / quidt vand(e) vriig Eler(e) Schroder(e)
vnnd(e) syne(n) rechten eruen / mydt allem(e) rechte vryheyden szo dath mydt syne(n) endescheden /
belegen ysz vnnd(e) hans erbenom(ed) vnnd(e) syne vorvar(e)n vrygest / beseten hebben / '

Dath erue belegen In der borchstraten dat alduszlange hefft gehorth / hans bulle vand(e) syne(n)
erue(n) horeth nu quidt vn(n)d vryg Clawes / herwygh vnnd(e) syne(n) erue(n) mydt allem(e) rechte
vryheyden szo dath / mydt syne(n) endescheyden belegen ysz vnnd(e) hans erbenome(d) vand(e) /
syne vorvar(e)n vrijgest beseten hebben de re(n)te vinthme In dem(e) pa(n)tboke /

Dath erue belegen In der brugge(n)strate(n) dat alduszlange heftt gehorth / Gorius grawetop vn(n)d
syne(n) erue(n) horeth nu quidt vn(n)d vryg hans / Ernst vn(n)d syne(n) erue(n) mydt allem(e) rechte
vand(e) vryheyden szo dat mydt / syne(n) endescheden belegen ysz vnnd(e) Gorius erbenom(ed)
vn(n)d syne vor/var(e)n vrygest beseten hebben de rente vinth me In dem(e) pa(n)tboke /

Dat erue belegen In der brugge(n)straten dath alduszlange heftt ghe/horeth karsten pilre vn(n)d
syne(n) erue(n) horet nu quith vn(n)d vrygh / Marcus berndes vnnd(e) syne(n) rechten erue(n) mydt
allem(e) rechte vrij/heyden szo dath mydt syne(n) e(n)descheden belegen vand(e) karsten erbenom(ed)
/ vand(e) syne vorvar(e)n vrijgest beseten hebben de rente vint In dem(e) / pantboke In dem(e)
sulue(n) erue blyue(n) twe m(a)rc geldes Jarliker / ewiger renthe to der gades gaue(n) to kame(n)de / '

Dath erue belegen In der(e) vlemeszkenstrate(n) negest by alberdt Su(m)megeth / na dem(e) water(e)
werdt dath aldusz lange hefft gehoret albert Su(m)meget / ergescr(euen) horet nu quith vn(n)d vryg
Tidtke vaget vnnd(e) syne(n) rechte(n) / erue(n) mydt allem(e) rechte vryheyden vand(e) to behoringe
szo dat mydt / syne(n) endescheden belegen vn(n)d alberdt erbenom(ed) vn(n)d syne vor var(e)n /
vrygest beseten hebben

